
W lěće 2012 woswjeći Domo-
wina – Zwjazk Łužiskich Ser-
bow z. t. – 100. róčnicu swoje-
ho załoženja. Prěnje aktiwity 
za dostojne woswjećenje tu-
toho wulkeho swjatka su hižo 
zaběželi. Budźe 100-lětne 
wobstaće scyła přičina wulke-
ho swjedźenjowanja? Je Domo-
wina, kaž to z mjena wuchadźa, 
woprawdźita domizna Serbow? 
Hdyž je přeco hišće prezent-
na we wjeskach wot Budyšina 
hač do Choćebuza, hdyž ma 

přeco hišće wjace hač 7000 
čłonow, potom njemóže jeje 
dźěławosć jako zastupjerka 
Serbow tak wopačna być. 
Jeje politiska waha a akcep-
tanca stej wotwisnej wot 
solidarneho zhromadneho 
dźěła jeje čłonow. Trjebamy 
tutu zhromadnosć wšěch, tež 
w naležnosćach, kiž njejsu 
prěnjotny zaměr čłonskeho 
towarstwa. Mam zaćišć, zo 
je za někotrych  přisłušnosć 
k Domowinje jenož hišće for-

malna wěc. Dźěłowe směrnicy 
hłowneje zhromadźizny su za 
nich po wšěm zdaću pódlan-
ska naležnosć. Domowina smě 
a chce po swojich wustaw-
kach być zastupnica zajimow 
Serbow. Jeli zo potom někotři  
w mjenje swojeho towarstwa 
jednaja z knježerstwami wo  
zajimach Serbow, a to bjez 
wothłosowanja w serbskich 
strukturach, potom zhubi so 
móc zhromadnosće. Dyrbju 
zwěsćić, zo so zastupjerjo 
tutych towarstwow w zwjaz-
kowym předsydstwje lědma 
hišće na posedźenjach gre-
mija wobdźěleja abo zo so 
scyła sobudźěła wzdadźa. 
Wězo njebudźe Domowi-
na na tajkich partikularnych 
zjawach zahinyć. Trjebamy 
pak kóždeho, hdyž dźe wo 
skowanje jednotneho wustu-
powanja a rěčenje z jednym 
ertom. Tute prócowanje wo 
jednotnosć njech naše dźěło 
w lěće 2008 přewodźuje. 
Dźakuju so wšitkim, kotřiž su 
w lěće 2007 w našich župach 
a towarstwach aktiwnje sobu 
dźěłali a so na serbskich 
zarjadowanjach wobdźělili. 
Njepopušćmy w našich pró-
cowanjach. 

Domowina – domizna Serbow

Slepjanske dźěćatko je po puću.                Foto: André Kurtas

Dnja 24. nowembra schadźo-
waše so w Miłorazu, wjesnym 
dźělu Trjebina, Zwjazkowe 
předsydstwo Domowiny, zo 
by so na městnje wo situ-
aciji informowało a na tute 
wašnje swoju zwjazanosć 
z wobydlerjemi zwurazniło, 
kotřiž su wot wotbagrowan-
ja wohroženi. Na dnjowym 
porjedźe stejachu mj. dr. tež 
prašenja financow a přihoty 
100. róčnicy Domowiny.

Wobzamknjenje 
Zwjazkoweho před-
sydstwa Domowiny
z dnja 24.11.2007 

Zwjazkowe předsydstwo pro-
testuje raznje přećiwo wob-
zamknjenju hospodarskeho wu-

Zwjazkowe předsydstwo přećiwo skrótšenjam

Přeju wšitkim čitarjam 
rjane hodowne swjate 
dny a w nowym lěće 
wosobinsce wšitko 
najlěpše. 
Domowinje pak – nam 
wšěm – přeju wuspěch 
w politiskich rozesta-
jenjach a měr w swojich 
rjadach.

Jan Nuk, předsyda 

běrka Němskeho zwjazko-
weho sejma, spěchowanje 
Załožby za serbski lud de 
facto na 5 milionow € znižić. 
Pod tajkimi wuměnjenjemi 
njemóže załožba wjace swo-
je nadawki spjelnić. Z tym 
wopokaza so kritika Zwjaz-
koweho zličbowanskeho za-
rjada, zo njespjelni załožba 
swoje nadawki, jako kritika na 
pjenjezydawarjach.
Domowina a załožbowy za-
rjad stej přizjewiłoj jasnu a 
dokładnu financielnu potrjebu 
we wysokosći 8,2 milionow € 
jako podźěl zwjazka na 
cyłkownym etaće załožby. 
W předpolu su so kanclerka 
a kabinetaj Sakskeje a Bra-
niborskeje za financowanje 
w tutej wysokosći wupraji-
li. Wočakujemy hnydomne 

zrjadowanje kompetencow 
mjez zwjazkom a krajomaj a 
zaručenje trěbnych srědkow 
we wysokosći 16,4 milionow € .

Beschluss des 
Bundesvorstandes 
der Domowina 
vom 24.11.2007

Der Bundesvorstand der Do-
mowina protestiert aufs 
Schärfste gegen den Be-
schluss des Haushaltsaus-
schusses des Deutschen 
Bundestages, die Förderung 
der Stiftung für das sorbische 
Volk de facto auf 5 Millionen  € 
zu senken. Unter solchen Be-
dingungen kann die Stiftung 
ihre Aufgaben nicht mehr er-
füllen. Damit erweist sich die 

Kritik des Bundesrechnungsho-
fes, dass die Stiftung ihre Auf-
gaben nicht erfüllt, als Kritik an 
den Geldgebern.

Die Domowina und die Stif-
tungsverwaltung haben klar und 
genau den finanziellen Bedarf 
der Stiftung in Höhe von 8,2 Mil-
lionen € als Anteil des Bundes 
am Gesamtetat der Stiftung 
angemeldet. Im Vorfeld haben 
sich die Bundeskanzlerin und 
die Regierungen von Sach-
sen und Brandenburg für eine 
Finanzierung in dieser Höhe 
ausgesprochen. Wir erwarten, 
dass Bund und Länder ihre 
diesbezüglichen Kompetenzen 
sofort regeln und die erforderli-
chen finanziellen Mittel in Höhe 
von insgesamt 16,4 Millionen € 
zur Verfügung stellen.

Z dźaknych słowow Alfonsa Kuringa

Z lubosću a wutrajnosću kłasć rěčne zakłady

Z wuznamjenjenskeho zarjadowanja Domowiny

Nošerjo lětušeho Myta Domowiny Měrćin Krawc z Budyšina, Alfons 
Kuring z Pančic-Kukowa, Waltraud Štoltowa z Choćebuza, dr. 
Rafał Leszczyński z Waršawy, Inga Nowakowa z Wochoz a Jurij 
Domanja z Kulowca (wotlěwa).

Čestne znamješko Domowiny dóstachu z rukow předsydy Domowi-
ny Jana Nuka (6. wotlěwa) Hannelora Krawcowa z Noweho Města, 
Fred Kaiser z Dešnja, Bärbel Apeltowa z Hochoz, Jurij Pěčka z 
Bošec, Elka Gertowa z Malešec, Pětr Neter z Worklec, Volkmar 
Šołta z Hórkow, Gabriela Linakowa z Ćiska a Britta Šołćina z Hór-
kow (wotlěwa). Z nim wuznamjeni so tohorunja Kata Tilichowa z 
Pančic-Kukowa.

Runje smy ... słyšeli, na kak 
wšelakore wašnje wukonja 
so dobre dźěło wosebje w 
župach, Domowinskich skupi-
nach a towarstwach w Hornjej 
a Delnjej Łužicy ... 
Hladajo ... na našich najmłód-
šich wuznamjenjenych – mło-
dych dźiwadźelnikow –, kiž 
pěstuja z dźěćatstwa sem 
wuměłske słowo z jewišća, ... 
kładu so hižo zahe płódne ko-
rjenje za naš dorost. Scyła sej 
myslu, zo je hłowny nadawk 
našich staršich, pěstowarkow, 
wučerjow, haj nas wšitkich, z 
lubosću a wutrajnosću kłasć 
rěčne zakłady a wuwiwać 
našu maćernu rěč za dalše 
traće a byće našeho serb-
skeho naroda. Mała kupa, kaž 
to w němskim morju–kraju 

smy, bědźimy so tež w de-
mokratiji z nowymi wliwami 
pokročowaceje asimilaci-
je. Jakub Bart-Ćišinski ... 
do swědomja rěči: „Hlej, čim 
mjeńša serbska zemja je, ćim 
krućišo my dźeržeć w hroma-
du dyrbimy a mjeze sobu so 
podpěrać…“. 
Sym nazhonił, zo mamy 
nowe formy a tradicije našich 
schadźowanjow na bazy 
hajić. Tak smy w našej župje 
„Michał Hórnik“ zwěsćili, zo na 
přikład zhromadne spěwanje, 
literarne wječorki a tež 
nabožno-cyrkwinske žiwjenje 
k lěpšej zhromadnosći wje-
du. Wobkedźbuju, zo čuja so 
młodźina, srjedźna a starša 
generacija jako cyłk a zo nas-
tawa wědomje, zo tu hišće smy 

K 17. razej počesćichu so 
lětsa, 5. oktobra w Radworskim 
hosćencu „Meja“ zasłužbne 
wosobiny, kotrež dźěłachu w 
zašłych lětach na dobro serb-
skeho ludu a kiž zasadźichu 
so za hajenje a spěchowanje 
serbskeje rěče a kultury, z My-
tom Domowiny, z Mytom Do-
mowiny za dorost a z Čestnym 
znamješkom Domowiny. 
W swojej narěči so předsyda 
Domowiny Jan Nuk lawreatam 
za jich spomožne skutkowa-
nje za Serbow dźakowaše. 
„Na najwšelakorišich polach 
narodneho dźěła sće so na wu-
sahowace wašnje angažowali 
a so angažujeće. Wšědnje 
prócujeće so wo zdźerženje 
serbskeje rěče, wo serb-
ske pismowstwo, wo hajenje 
serbskeje kultury w najšěršim 
zmysle słowa, a činiće to we 
Łužicy a we wukraju … Wšitcy 
wěmy, zo so ani w němskim, 
ani w serbskim ludźe za 
čestnohamtskimi funkcijemi 
njetorhaja. Motiwacija, kotraž 
Was do čestnohamtskeho 
dźěła pohonja, je – toho sym 
sej wěsty – starosć wo traće 
a byće našeho luda“, tak 
předsyda Domowiny. 
W swojej narěči narězny wón 
tež problem wotbagrowanja 
serbskich wsow přez energi-
jowy koncern Vattenfall. „13. 
hłowna zhromadźizna lětsa 
w Kulowje je wobzamknyła, 
zo kóždežkuli wotbagrowanje 

serbskich wjeskow wotpoka-
zamy, zo pak dyrbi Domowi-
na z Vattenfallom jednać wo 
tym, kak maja so škody, kotrež 
Serbam wotbagrowanja dla 
na polu rěče a kultury nasta-
nu, w trěbnej měrje narunać. 
Naš program Domowiny njej-
smy změnili. Wotbagrowanje 
serbskich wjeskow wčera kaž 
dźensa wotpokazujemy“, praji 
Jan Nuk. Nic naposledk pokaza 
Nuk tež na nadawk Domowiny 
za přichod. „Jednotnosć Do-
mowiny tworić a zastupować, 
to, lube sotry a lubi bratřa, 
wostanje nam namrěwstwo a 
nadawk do přichoda. Jenož w 
tutej zhromadnosći budźe so 
nam poradźić, tajke naročne 
zaměry kaž wukubłanje 
serbskich šulerjow, dalše 
spěchowanje zjawne-
ho žiwjenja a zdźerženje 
serbskich institucijow trajnje 
docpěć.“ 
Swjatočne zarjadowanje  w 
Radworju wobrubištej z 
małym kulturnym přinoškom 
chór „Meja“ pod nawodom 
dirigentki Judithy Kubicec a 
Serbske dźěćace dźiwadło při 
Němsko-Serbskim ludowym 
dźiwadle Budyšin pod nawo-
dom Petry Wenzeloweje-Bu-
lankec. Dźěćacemu dźiwadłu 
bě so na tutym zarjadowa-
nju lětuše Myto Domowiny 
za dorost spožčiło. Na kóncu 
zaspěwachu wšitcy trójnu 
sławu.           Judith Wjenkec

jako wulka „serbska swójba“. 
Hdyž so wokomiknje ze stawiz-
nami našeje župy, kotraž bu w 
lěće 1921 załožena, zaběram a 
w nich slědźu, zwěsćam, zo bě 
a je narodne wědomje zakład 
wšeho skutkowanja a nic 
prašenje financow. Wězo two-
ritej narodnosć a nabožnosć 
dwaj wažnej stołpaj našeje 
župy.
... Tón, kiž stawizny swojeho 
luda znaje, jón bóle lubuje, 
ma jasniši wid a dowěru do 
přichoda. Dźensa dyrbitej być 
rěč a kultura baza serbskeho 
luda, a Domowinske skupiny, 
towarstwa kaž tež naše serb-
ske institucije maja tworić 
kruty wobstatk wšeho skutko-
wanja. Přez mjezsobne poćahi 
přećelneho, ale tež kritiskeho 

razu, kiž pak dyrbjeli stajnje 
k wujednanju wjesć, so twor-
ja zakłady, zo by naša „Lipa 
Serbska” – naša Domowina 
– so jako kruty zdónk sylniła.

Serbskemu dźěćacemu dźiwa-
dłu při Němsko-Serbskim lu-
dowym dźiwadle Budyšin 
spožči so lětuše Myto Domowi-
ny za dorost.   Fota: Jurij Helgest

Předsyda Domowiny Jan Nuk a dr. Hartmuth Zeiß, předsyda hórni-
stwoweho předsydstwa Vattenfall Europe Mining & Generation (2. 
a 3. wotlěwa) na nowinarskej konferency w Čornej Pumpje.

Foto: André Kurtas 

Zhromadne wozjewjenje - Ze zamołwitosće 
za serbsku ludnosć w hórnistwowych 
kónčinach Łužicy z dnja 26. julija 2007

Preambla 
Hižo mnohe lětdźesatki wu-
dobywa so we Łužicy, w sta-
rodawnym serbskim sydlen-
skim rumje, brunica. To je w 
zańdźenosći hłuboke změny 
sydlenskeje struktury a krajiny 
wuskutkowało. 
Zaručenje hospodarskeje mo-
cy a zastaranja z energiju w 
regionje bazuje předewšěm 
na domjacej surowiznje bruni-
cy. Tež w přichodźe zwosta-
nje wudobywanje brunicy tuž 
wažny hospodarski faktor we 
Łužicy. Wudobywanje wuhla w 
brunicowych jamach wuskut-
kuje chcyjo nochcyjo změnu 
žiwjenskich poměrow ludźi, 
kotřiž su w regionje žiwi. 
Po 1990 wěnowaše so so-
cialnej znjesliwosći wšitkich 
naprawow w zwisku z doby-
wanjom surowiznow, kotrež 
žiwjenske poměry ludźi na-
stupachu, wosebita kedźbnosć. 
Zamołwitym Vattenfall Eu-
rope Mining AG běše a bywa 
wosebje wažne, zo so při 
tym na naležnosće serbskeje 
ludnosće dźiwa. Na zachowa-
nju serbskeje rěče, nałožkow 
a tradicijow ma hórnistwowe 
předewzaće wurazny zajim. 
Je njewobeńdźomne, zo do-
chadźa při rozdźělnych zaji-
mach tajkeho hórnistwoweho 
předewzaća a regionalne-
je ludnosće k situacijam, w 
kotrychž dyrbitej wobě stro-
nje konstruktiwne rozrisanja 
namakać. 
Potrjecheni wobydlerjo a wo-
bydlerki, komuny kaž tež za-

stupjerjo serbskeje ludnosće 
maja so aktiwnje do pytanja 
rozrisanjow zapřijeć. 
Tohodla přeje sej Vattenfall 
Europe Mining AG konstruk-
tiwne zhromadne dźěło z Do-
mowinu a chce nětčišu bazu 
dowěry a wzajomnosće dale 
wutwarić. 

Přichodne wužadanja budu so 
na fundamenće wzajomne-
ho zrozumjenja, respekta 
před poziciju tamneje strony 
a zwólniwosće, druhemu so 
přibližeć, radźić. 
Statne zarjadnišća Swobod-
neho stata Sakska budu 
tež w přichodźe kedźbliwi 
přewodźerjo wuwićoweho pro-
cesa we Łužicy, zo bychu so 
dokładnje a wobhladniwje 
hospodarske zajimy zastara-
rjow z energiju wjazali z naro-
kom, žiwjenski rum a tradicije 
zachować. Zaměry a dźěłowe 
ćežišća kooperacije - hłowny 
zaměr stej podpěra serbske-
je ludnosće při wuwiwanju a 
zachowanju jeje socialneje 
a etniskeje identity kaž tež 
pomoc při wurunanju sćěhow 
hórnistwa w jeje starodawnym 
sydlenskim rumje 

2. Serbska rěč 
Hajenje serbskeje rěčneje 
kultury je njeparujomne za 
skrućenje a zaručenje serb-
skeho žiwjenja a serbskeje 
kultury. 
Podpěrować maja so projek-
ty, kotrež słuža rewitalizaciji 
serbšćiny, kaž projekt WITAJ 

w pěstowarnjach abo kon-
cept 2plus na zakładnych a 
srjedźnych šulach kaž tež 
gymnazialne koncepty. 
Tež přidatne poskićowanje 
wučenskich, wučbnych a wuku-
błanskich materialijow w serb-
šćinje za šule a towarstwa je 
spěchujomne. 
Dale měli so kulturne projekty 
spěchować, kotrychž zaměr je 
hajenje serbskeje rěče. 

2. Spěchowanje hospodar-
stwa a turizma 
Trajna žiwjenska perspektiwa 
za serbsku ludnosć w hórnist-
wowym regionje zwisuje z hos-
podarskej mocu a poskitkom 
dźěłowych městnow. Projekty, 
wobsahowace hospodarske 
aktiwity abo słužace wu-
twarjenju turizma w serbskim 
sydlenskim rumje, měli so 
spěchować. 
Při tym ma so priorita pro-
jektam dać, kotrež nawjazu-
ja na serbske tradicije a kiž 
wotpowěduja ekologiskemu 
a dołhodobnje skutkownemu 
wobhospodarjenju přirodnych 
resursow w serbskim sydlen-
skim rumje. 
Při zapodaću próstwy ma so 
zdobom dopokazać, na kotre 
wašnje so z projektom serb-
ska rěč spěchuje. 

3. Medije w serbšćinje
 Medije w serbšćinje přinošuja 
do rozsudneje měry posylnje-
nju žiwjenskeje mocy serbske-
je rěče a kultury. Medije, kotrež 
spjelnjeja narok na potrjebu za 
serbskorěčnej wěcnej infor-
maciju, sposrědkowanje rěče, 
rozprawnistwo wo serbskim 
žiwjenju a wo serbskej kultu-
rje, su spěchujomne. K tomu 
słušeja printmedije kaž tež 
projekty w rozhłosu a telewi
ziji, kotrež zachowanju iden-
tity a šěrjenju kultury Serbow 
słuža. 

4. Žiwe hajenje kultury a
tradicijow 
Centralny nadawk zachowa-
nja a wuwiwanja serbskeje 
kultury je spěchowanje kul-
tury na bazy, kotrejž so husto-
hdy serbske kulturne towar-
stwa wěnuja abo kotraž je 
bjezposrědnje w ludnosći žiwa. 
Mnohotnosć hajenja serbskich 
nałožkow měła so podpěrować 
a w zaměrnych projektach 
spěchować. 

Serbski kulturnym centrum ma 
tule wosebity wuznam a měł 
so nastupajo swoju podpěru, 
kotruž towarstwam a skupinam 
skića, aktiwnje spěchować. 
Dale wěnuje so projektam 
młodźinskeho dźěła a sporta 
specielnje we wólnočasnym 
wobłuku wosebita kedźbnosć 
kedźbnosć. 
Wosebje spěchujomne su pro-
jekty, při kotrychž móže so  na-
stupajo rewitalizaciju serb-
šćiny z najwjetšim wuskutkom 
ličić. 

5. Profesionalne wuměłstwo
Nimo hajenja nałožkow a 
aktiwitow wuměłcow-laj-
kow přinošuje profesionalne 
wuměłstwo do wosebiteje 
měry šěrjenju serbskich idejow 
a myslenja. W zhromadnym 
dźěle z Němsko-Serbskim lu-
dowym dźiwadłom a Serbskim 
ludowym ansamblom hodźa so 
projekty spěchować, kotrež 
docpěwaja wulku zjawnu 
kedźbnosć. Při tym ma so wo-
sebje na spěchowanje lajkow 
a dorosta dźiwać. 
Dalše projekty kulturneje a 
wuměłskeje tworiwosće měli 
so w kooperaciji z druhimi 
spěchowanskimi institucijemi 
zaměrnje rozwiwać. 

6. Dokumentacija 
Wobrazowy a zwukowy mate-
rial, spředmjetnjene dopom-
njenki a dalše móža w archi-
wach, bibliotekach, muzejach 
a domizniskich stwach zacho-
wanju a wuwiwanju etniskeje 
identity Serbow přinošować. 
Tuž měli so kwalifikowane wu-
wiwanje, zběraćelstwo, wob-
staranje, restawrowanje a 
zachowanje elementow serb-
skeje kultury, literatury a serb-
skeho žiwjenja podpěrować. 
Tež zachowanje twarskich 
pomnikow we wobłuku pomni-
koškita a hladanja pomnikow 
móža w fokusu kedźbnosće při 
spěchowanju zachowanja hód-
nych serbskich kubłow być. 
Wosebita kedźbnosć měła so 
kóžde lěto pomjatnemu dn-
jej za serbske wsy wěnować, 
kotrež buchu hórnistwa dla 
wotbagrowane. Koncentro-
wanje na dołhodobnje skut-
kowne, integrowace projekty 
z wulkim wuprudźenjom do 
zjawnosće móže zawěsćić, zo 
so serbske naležnosće w re-
gionje zaměrnje zaruča. 

� 23. 03. 2002
9. hłowna zhromadźizna
Do noweho programa Domo-
winy zapisa so jako nadawk: 
„Domowina zasadźuje so za 
wuchowanje sydlenskeho 
ruma Serbow a podpěruje bój 
wobydlerstwa, kotrež je wot 
dewastowanja potrjechene.“

� 14. 06. 2003
Zwjazkowe předsydstwo
- Prezidij Domowiny dóstanje 
połnomóc k jednanju z wjed-
nistwom Vattenfall a LMBV. 
-Zwjazkowe předsydstwo 
předpołoži za diskusiju w so-
bustawskich župach a towarst-
wach tezy k prašenju „Domo-
wina a brunica - kak dale?“:

1. Domowina zasadźuje so 
za wuchowanje sydlenskeho 
ruma Serbow a podpěruje bój 
wobydlerstwa, kotrež je wot 
dewastowanja potrjechene.
2. Domowina wita saněrowanje 
něhdyšich jamow a nastaće 
Łužiskeho kraja jězorow a 
podpěruje projekty kulturne-
ho a dožiwjenskeho turizma. 
Wona so za to zasadźuje, zo 
so dwurěčnosć Łužicy při tym 
stajnje wobkedźbuje.
3. Domowina jedna z přede-
wzaćom Vattenfall wo móž-
nych formach stajneje podpěry 
za projekty k spěchowanju 
serbskeje rěče a kultury.
4. Domowina zwurazni swoju 
zwólniwosć, w zwisku z Ro-
gowom přetorhnjeny dialog z 
wjednistwom Vattenfall zaso 
dale wjesć.
5. Domowina namjetuje, tež 
z předewzaćom LMBV, kiž je 
zamołwite za saněrowanje 
něhdyšich jamow, dialog 
wjesć, zo bychu so serbske 
zajimy lěpje wobkedźbowali.

Konstruktiwnje za pućemi pytać

Dźeń wotbagrowanych serbskich wjeskow w lěće 2005 za Šiboj  

Po zhromadnym wozjewjenju 
Domowiny - Zwjazka Łužiskich 
Serbow z.t. a Vattenfall Euro-
pe mining AG dnja 26. 07. 2007 
„Ze zamołwitosću za serb-
sku ludnosć w hórnistwowych 
kónčinach Łužicy“ twjerdźa 
někotři Serbja a tež Němcy, 
zo je Domowina swoju pozi-
ciju nastupajo poměr brunica 
a Serbja zasadnje změniła 
a wumjetuja zamołwitym w 
Domowinje, zo su ze swojim 
jednanjom so přešli přećiwo 
wobzamknjenjam Domowin-
skich gremijow. Hač tomu tak 
je, móže čitar tutoho wudaća 
sam zwěsćić na naslědnych 
stronach, hdźež je wotćišćany 
tekst wozjewjenja a hdźež su 
dokumentowane jednanja gre-
mijow Domowiny.
Zasadna pozicija Domowiny 
je z přewrótowych lět nje-
změnjena. Tak je so Domo-
wina hižo za čas prěnjeho 
planowanja Wochožanskeje 
jamy 1993 přećiwo zapisanju 
teritorija wuprajiła, kiž so mje-
nuje dźensa prioritna kónčina. 
Bychu-li rozsudźace gremije 
tež tehdomnišemu  namje-
tej slědowali, njetrjebali so 
dźensa wo „serbsku zemju” a 
wobydlerjow Rownoho, Mul-
kec, Miłoraza abo dźěl Slepoho 
starosćić. Znate je, zo steji Do-
mowina tež dźensa hišće ak-
tiwnje po boku Rogowčanow, 
kiž su wojowali wo swoju wjes 
jako přisłušnicy našeho ludu. 
Łužiscy Serbja a jich přećeljo 
su składowali za skóržby přez 
instancy hač na europsku ru-
ninu. Z procesom běše zwja-
zane přepruwowanje hódnoty 

wustawoweho škita serbskeho 
ludu. Rezultat wojowanjow je 
znaty a w demokratisce skon-
stituowanym staće mamy jón 
chcyjo nochcyjo akceptować. 
Prawje je, zo su so wuměnjenja 
změnili - jednace wosoby, po-
trjechene kónčiny a časowe 
doby. Kompleksnosć temy po-
kazuje so mjez druhim w tym, 
zo so rozestajenja Serbow w 
zwisku tež z energijopolitiski-
mi diskusijemi cyłeho kraja 
z 80 milionami wobydlerjemi 
pohibuja. Jako politisce nje-
wotwisny zwjazk smy přeco 
wustajeni spytowanju abo tež 
strachej, so do jednotliwych 
politiskich karow přahać dać. 
Rozmołwy mjez Domowinu a 
Vattenfallom su jenož jedna 
runina tuteje kompleksneje 
temy. Jako zwjazk pohibuje 
so Domowina mjez čopomaj. 
Na jednej stronje mamy wolu 
a předstawy potrjechenych, 
kiž hustodosć so stworja z 
bjezposrědnych realnych wob-
stejnosćow jednotliwcow a 
swójbow. Na tamnej stronje 
zwěsćimy principielne zhlado-
wanje w konteksće stawiznow 
a wuwića narodneho cyłka. 
Jedyn z hłownych zaměrow 
Domowiny je zachowanje a 
wuwiwanje, spěchowanje a 
šěrjenje rěče a kultury a tra-
dicijow serbskeho ludu, narod-
neho wědomja, zhromadnosće 
Serbow a zwjazanosće z do-
miznu. Hač so nam to poradźi, 
budu hódnoćić přichodne 
generacije. Swěru nadaw-
kej podpěruje zwjazk wšitke 
tajke naprawy, kiž tomu při-
nošuja. Prašenje je dowole-

Dokumentacija wo wobzamknjenjach a wob-
jednanjach Domowiny w času wot 2002 do 2007

6. Domowina podpěruje wo-
bydlerjow Noweho Rogowa 
při hajenju serbskeje rěče a 
kultury. 

� 01. 11. 2003
Rezimej diskusije k tezam w 
zwjazkowym předsydstwje
Tezy  so bjez wobzamknjenja 
na wědomje bjeru.

� 17. 09. 2005
Zwjazkowe předsydstwo
- schwali „Stejišćo Domowi-
ny k trěbnemu wobsahej wuwi-
ćoweho koncepta za gmejny 
Slepo, Trjebin a Dźěwin pod 
wuměnjenjemi dołhodobneho 
wudobywanja brunicy“,
- wobkrući poziciju Domowi-
ny přećiwo prioritnej kónčinje 
wotkryteje jamy Wochozy a z 
tym přećiwo wotbagrowanju 
Mulkec, Rownoho a Miłoraza, 
- signalizuje zwólniwosć Domo-
winy k podpěrje wšitkich ak-
cijow potrjechenych přećiwo 
hrožacemu wotbagrowanju,
- podpěruje wotpohlad k wu-
dźěłanju wuwićoweho kon-
cepta a namjetuje sylniše 
wobkedźbowanje serbskeho 
aspekta,
- informuje wo rozmołwje z 
Vattenfallom z dnja 6. 6. 2005.

� 01. 07. 2006
Zwjazkowe předsydstwo
- poda pisomnu informaciju wo 
rozmołwje mjez wjednistwom 
Domowiny a Vattenfallom z 
dnja 1. 6. 2006.

� 31. 03. 2007
13. hłowna zhromadźizna
- wotpokaza předłohu, zo ma 
być dalewobstaće sydlišćow 
prioritneje kónčiny zakład 
za sobudźěło při zdźěłanju 
wuwićoweho koncepta a za 

ne, čehodla njeby směli so 
ze zhromadneho - a byrnjež 
nuzoweho - přesydlenja wuwi-
wać na nowym městnje w 
sydlišćowym rumje Serbow 
serbska identita, rěč a kultura? 
Wjednistwo Domowiny twari 
na wjetšinu swojeho klientela, 
kiž chce pytać konstruktiw-
nje za móžnymi pućemi k wu-
chowanju serbskeho naroda. 
Spěchowanje projektow přez 
energijowy koncern Vatten-
fall pomjenuja někotři jako 

kupjenje serbskich zajimow. 
Bjezposrědnje potrjecheni to 
tróšku hinak widźa. Za wjetšinu 
z nich je tute spěchowanje (nic 
přeco samozrozumliwe) wu-
runanje za poćeženja. Wěmy 
tež, zo móža so tute wuruna-
nja   jeničce stać na materiel-
nej runinje. Za wurunanje na 
ideelnej je trjeba wola potrje-
chenych k pěstowanju narod-
neho herbstwa a solidarita a 
podpěra wšitkich Serbow.

Marko Kowar

Foto: Borbora Felberowa

Informacije k temje:
1. Manfred Hermaš informuje 
wo krokach dźělneho dalepi-
sanja brunicoweho plana za 
wotkrytu jamu Wochozy (z lěta 
1994), kiž je so z wobzamk-
njenjom zwjazkoweje zhro-
madźizny Regionalneho zwjaz-
ka planowanja Hornja Łužica-
Delnja Šleska z dnja 24.10.07 
zahajiło. 
Jedna so wo wužiwanje primar-
neje resp. prioritneje kónčiny 
(Vorranggebiet) za přichodne 
wudobywanje brunicy (hranicy 
wudobywanja, přesydlenje a 
wužiwanje pódy po brunicy). 
Zakład za brunicowy plan su 
energijopolitiske wuprajenja 
w Krajnym wuwićowym planje 
Sakskeje z lěta 2003.

Předwidźane su slědowace 
kroki: 
- hač do kónca měrca 2008  
zdźěłanje přednaćiska bruni-
coweho plana,
- hač do kónca junija 2008  
słyšenje k přednaćiskej (steji-
šćo Domowiny trěbne),
- mjeztym zahaji so jako 
wobstatk plana strategiske 
wobswětowe pruwowanje,
- na zakładźe wotwažowanja 

wobmyslenjow so přednaćisk 
předźěła,
- w juniju 2009 zahaji so dalše 
słyšenje k předźěłanemu 
přednaćiskej,
- po wotwažowanju pokiwow a 
wobmyslenjow schwali zwjaz-
kowa zhromadźizna regional-
neho planowanskeho zwjaz-
ka plan a zapoda jón na 
Sakske statne knježerstwo k 
přizwolenju, prawdźepodobnje 
w lěće 2010. Z dowolnosću liči 
so potom kónc lěta 2011.
W primarnej kónčinje leži  345 
milionow tonow brunicy. Wot 
tych móža so 313 mio tonow 
wudobywać. Wot přesydlenja 
bychu byli potrjecheni:

- w Trjebinje 59 ležownosćow 
z 150 wobydlerjemi, planowa-
ne přesydlenje 2012 - 2022, 
- w Slepom 118 ležownosćow 
z 316 wobydlerjemi,  planowa-
ne přesydlenje 2013 - 2023, 
- w Rownom 185 ležownosćow 
z 578 wobydlerjemi, planowa-
ne přesydlenje 2015 - 2025, 
- w Mulkecach 108 ležow-
nosćow z 263 wobydlerjemi, 
planowane přesydlenje 
2017 - 2027 a 
- w Miłorazu 75 ležownosćow 

z 243 wobydlerjemi, planowa-
ne přesydlenje 2017-2027.
Na zakładźe wosebiteje situa-
cije a połoženja Miłoraza bychu 
so wobydlerjo móhli tež hižo 
wot lěta 2013 sem přesydlić. W 
přewjedźenym naprašowanju 
ludnosće w Miłorazu so wulka 
wjetšina za dočasne a zhro-
madne přesydlenje wupraji. 
W Małym Trjebinku je podob-
ne połoženje a Mulkečenjo su 
měnjenja, zo, je-li dyrbja so 
přesydlić, potom runočasnje 
z tamnymi potrjechenymi. W 
Rownom su chětro diferenco-
wane měnjenja.

2. Marko Kowar informuje, 
zo su so na zakładźe zhro-
madneho wozjewjenja wjedli 
na dźěłowej runinje wjacore 
rozmołwy. Zhromadnje dojed-
na so na zasady:
- Na zakładźe wobsahowych 
zaměrow a dźěłowych ćeži-
šćow  mjenowaneho wozje-
wjenja namjetowane projekty 
maja słužić potrjechenym w 
regionach, to rěka, zo je za 
realizowanje tajkich projek-
tow trěbny wotum župneju 
předsydstwow Běła Woda/
Niska a Delnja Łužica.

- Projekty njeměli narunać wi-
nowatostne nadawki zjawneje 
ruki resp. institucijow.
- Předwidźane je znajmjeńša 
lětne bilancowanje realizowa-
nych projektow.
- Sponsorowe naležnosće (na 
př. ze serbskimi institucijemi) 
njejsu předmjet tajkich projek-
tow.
W župnym předsydstwje Běła
Woda/Niska su zběrane na-
mjety započeli w oktobrje 
wobjednać. 
Župne předsydstwo Delnja 
Łužica je so kónc oktobra z 
namołwu na skupiny w regio-
nje wobroćiło. Dóšłe namjety 
so tuchwilu registruja a pru-
wuja.
Předwidźane su hišće dalše 
rozmołwy do kónc lěta ze 
zaměrom, zarjadniske puće 
spřihotować, zo móža so tute 
projekty ze spočatkom lěta 
2008 zahajić. 
Čłonojo zwjazkoweho před-
sydstwa přihłosuja tomu, zo 
zhromadne wozjewjenje „Ze 
zamołwitosću za serbsku 
ludnosć w hórnistwowych 
kónčinach Łužicy”,  wot před-
sydy podpisane, jako wob-
sahowy zakład słuži. 

wobłukowe jednanja Domowi-
ny z Vattenfallom z pokazku na 
płaćiwy program Domowiny a 
wobzamknjenje zwjazkoweho 
předsydstwa z dnja 17.09.05.
- W dźěłowych směrnicach hač 
do 14. hłowneje zhromadźizny 
w lěće 2009 zapisa so nadawk 
k sobudźěłu na wuwićowym 
koncepće za Slepjanski region 

pod aspektom wudobywanja 
brunicy a k ramikowym jed-
nanjam z Vattenfallom.

� 27. 06. 2007
Prezidij Domowiny
W prezidiju wjedźe so wob-
šěrna diskusija k prašenju 
„Domowina a brunica“ a dojed-
na so na aktualny koncept za 

jednanja z Vattenfallom a za 
wustupowanje w zjawnosći.

 � 26. 07. 2007
Domowina a Vattenfall
„Zhromadne wozjewjenje - ze 
zamołwitosće za serbsku lud-
nosć w hórnistwowych kónči-
nach Łužicy“. 
(hlej strona 3 tutoho wudaća)

� 14. 11. 2007
Prezidij Domowiny
Po rozmołwach mjez Vat-
tenfallom a Domowinu na 
dźěłowej runinje doporuči 
prezidij Domowiny projekty w 
župomaj Běła Woda/Niska a 
Delnja Łužica k spěchowanju 
ze stron Vattenfalla.

Z wuradźowanja Zwjazkoweho předsydstwa Domowiny 24.11. 2007 w Miłorazu

Tag der abgebaggerten sorbischen Dörfer 2007 - Aus der Ansprache des Vorsitzenden der Domowina

Die neue Erinnerungsstätte für Buchwalde am Ufer des Knappen-
sees soll ein Ort des Verharrens, des Nach- und Gedenkens sein.  

 ... Buchwalde … war bis zur 
Entdeckung der Braunkohle 
ein Bauerndorf mit eindeuti-
ger bzw. durchgehender sor-
bischer Prägung. Dies alles 
änderte sich, als sich 1911 die 
Kunde über die Entdeckung 
der Braunkohle verbreitete ... 
Der Heimatverlust schmerzte 
sehr. Awgust Lapštich, Mitbe-
gründer der Domowina, drückt 
dies so aus: „Dort, wo unlängst 
Buchwalder so sorgsam ihren 
Acker bearbeiteten und sich 
in ihrer wendischen Mutter-
sprache freundlichst begrüß-
ten, rattern und brausen jetzt 
Ungeheuer, deren Geräusche 
weit und breit zu hören sind. 
Die Sirenen heulen, als wenn 

ein tausendjähriger Freund und 
Genosse, zum Tode verurteilt, 
hingerichtet würde.“ Der Un-
tergang von Buchwalde wurde 
durch den letzten Gemeinde-
vorsteher Ernst Müller amt-
lich dokumentiert, nachdem 
... mit Wirkung vom 1. Januar 
1931 die Gemeinde aufgelöst 
worden war ...  Im Artikel von 
Lapštich dazu: „Wenn die letz-
te Mauer von Buchwalde stürzt 
und der letzte Obstbaum fällt 
und ich weiter nichts sehe, 
als die alles vernichtende 
schwarze Kohlengrube, dann 
will ich noch einmal hinsehen, 
mein Haupt entblößen, und der 
sterbenden Bukojna zurufen: 
Božemje!“ 

Foto: Julia Lindenberger



Dnja 11. oktobra 2007 jo 
pśedsedarstwo župy Dolna 
Łužyca na swójom wobra-
dowanju w Serbskem domje 
jadnogłosnje wobzamknuło, 
až župa Dolna Łužyca se 
pśizamknjo ludowej iniciati-
wje, kótaraž co zadoraś wót-
worjenju nowych wuglowych 
jamow w Bramborskej.

Zakład za take rozsuźenje 
jo było wopšašowanje we 
wšyknych  Domowinskich kup-
kach a towaristwach našeje 
župy. Naš pśistup jo wubuźił 
wósebnje pla našogo pśed-
sedarja Domowiny zaźiwanje 
a wjelike wobmyslenje. 

Bratš Nuk a někotare cłonki 
zwězkowego pśedsedarstwa 
zastupuja měnjenje, až take 
póstupowanje se měri pśeśiwo 
wobzamknjenju w program-
je Domowiny a jo škódne za 
zjawnostnu brunicowu politiku 
w zjawnosći.

My smy teke źinsa měnjenja, 
až naš rozsud jo ten jadnučki 
móžny a glědajucy do pśichoda 
teke pšawy.
1. Župa Dolna Łužyca wóstan-

Župa Dolna Łužyca a brunica – kak dalej?
jo w kontinuiśe. Južo dnja 
11. septembra 2003 smy  w 
župnem pśedsedarstwje w 
zwisku z tezami “Domowina a 
brunica – kak dalej?” samsku 
tematiku diskutowali. Tegdy jo 
se wobzamknuło, až musymy 
solidaritu pokazaś ze wšyknymi 
wobgrozonymi wjaskami, ho-
wacej se wótwobrośijomy wót 
něntejšneje solidarity mjazy 
Serbami a Nimcami.
 
Až Domowina akceptěrujo 
dalšne wótbagrowanje łužys-
keje zemje a z tym wótba-
growanje jsow, smy wótpo-
kazali. W zwězkowem pśed-
sedarstwje njejsu se teze 
wobzamknuli, ale rozdźělne 
pozicije župow a towaristwow 
na wědomje brali. 

2. Našo wobźělenje na bruni-
cowej iniciatiwje ma teke z 
tym cyniś, až stojmy pó wó-
jowanju wó Rogow dalej w 
fokusu nimskeje a serbskeje 
zjawnosći.
Gaby něnto tak cynili, až nje-
by nic cyniś měli z dalšnym 
wótbagrowanim wjaskow  w 
Dolnej Łužycy, by to bejnje 
znižyło prestiž Domowiny.

Źo how wó pśipóznaśe a wó 
wěrnosćiwosć. Gaž comy teke 
w pśichoźe  w orchesterje pisa-
nych towarišnostnych mócow 
akceptowane a pśipóznate 
byś, pótom jo to jaden logiski 
kšac był. Wažne za nas jo, 
až źo ta brunicowa iniciati-
wa pśeśiwo Bramborskemu 
kněžarstwoju a nic pśeśiwo 
koncernoju Vattenfall.
Serby a Nimce bydle how 
gromaźe a pólěpšenje so-
cialnych a narodnych 
wobstojnosćow jo zgromadna 
zagronitosć.

3. W programje Domowiny stoj, 
až “Domowina se zasajźujo za 
wuchowanje sedleńskego te-
ritoriuma Serbow a pódpěrujo 
wójowanje ludnosći , kótaraž 
śerpi pód dewastěrowanim.”
Kak se definěrujo “sedleński 
teritorium Serbow”?

Wšykne wěmy, až mamy w 
Sakskej pó Serbskej kazni 
drugu definiciju ako w Bram-
borskej a wósebnje asimi-
lacija jo na tom wina, až 
jo se sedleński rum bejnje 
pómjeńšył. Tak dejmy pśi 
našych rozsudach pśecej měś 

tu historisku wěrnosć we wócy-
ma. Take wjaski kaž Kerkojce, 
Wótšowaš abo Grabkow, kenž 
deje se něnto wótbagrowaś, 
su jano 5 do 10 kilometrow wót 
něgajšnego Rogowa pšec.

4. W programje Domowi-
ny stoj teke, až “Domowina 
spěchujo mjazsobne rozměśe, 
pśipóznaśe a cesćowanje 
mjazy serbskeju a nimskeju 
ludnosću.”
Teke pśistup župy Dolna 
Łužyca k brunicowej iniciati-
wje móžo se w tom pominanju 
wobkšuśiś. 

5. Na co comy cakaś? 
Na to, až ta lisćina k wótbagro-
wanju pśedwiźonych jsow w 
pśichoźe se rozšyrijo a Hoch-
oza, Janšojce a Móst górjejce 
stoje?
Gaž jo wótbagrowanje tak luk-
ratiwne za Bramborsku a Vat-
tenfall, njetrjebamy pśewjele 
fantazije, se to pśedstajiś.
Chtož njejo pśeśiwo dalšnym 
nastawajucym brunicowym ja-
mam, ten jo za to!
Togodla njedajo žednu pšawu 
alternatiwu za naš politiski roz-
sud!                 Harald Koncak

Serbski sedleński rum 
Dolna Łužyca

tuchylna jama 
Janšojce

planowane jamy
(nic po pšawym měritku
na karśe sedleńskeho
ruma)
A Janšojce pódpołnoc
    potrjefjone sedlišća:
    Kerkojce
    Wótšowaš
    Grabkow

B Bagenz - wuchod
    bjez pśesedlenja

C Gródk - wuchod
    bjez pśesedlenja

1 Běła Gora-Berlin
2 Smogorjow-Prjawoz
3 Turnow-Pśiłuk
4 Drjenow
5 Gatojce
6 Dešno-Strjazow
7 Góry
8 Brjazyna
9 Lešce-Zakrjejc
10 Dźěwin
11 Mužakow

SERBJA A BRUNICA

Pśedstawy nowym wuglowym jamam po 2025 w Dolnej Łužycy:



Ako se wójujo w Górnej Łužycy 
wo serbske šulstwo, tak teke 
my w Dolnej Łužycy se procu-
jomy wo pólěpšenje serbskich 
šulskich nastupnosćow. 
Momentanje mamy pśi tom tśi 
głowne zaměry: Ten prědny 
jo zarědowanje fachowe-
je konference WITAJ. To jo 
se pominało na zmakanju
WITAJ-ceptarkow a ceptarjow 
dnja 13. nowembra. Rěcny 
centrum WITAJ to wjelgin 
pódpěrujo a pyta za móžnymi 
drogami. 
To druge jo dalšne organi-
zěrowanje našeje serbskeje 
kubłańskeje seśi. Dobrowol-
na organizacija pśez RCW 
Chóśebuz njejo wěcej móžna. 
Togodla jo se na slědnej Bram-
borskej Serbskej raźe 20. no-
wembra w Pódstupimje toś 
ten problem tematizěrował. 
Dr. M. Norbergowa jo pśed-
njasła analyzu źěłałosći 
seśi a rownocasnje móžne 
nowe struktury. K tomu słuša 
głownoamtski koordinator, 
ako jo pśirědowany Statne-
mu šulskemu amtoju. Wón 
by dejał to „horicontalne” a 
„wertikalne” serbske praktis-
ke źěło a to zgromadne źěło 
z partnarjami organizěrowaś. 
Gaž zwěsćijomy, až w Dol-
nej Łužycy se wobźěle ca. 
1000 wuknikow na Serbskej 

B-wucbje, ca. 600 wuknikow 
na obligatoriskej serbskej 
wucbje na Dolnoserbskem 
gymnaziumje, ca. 200 źiśi na 
imersiskem programje WITAJ 
w źiśownjach a ca. 200 źiśi na 
WITAJ-wucbje w šuli – pón 
kuždy rozmějo, až taki koor-
dinator jo trěbny. Powědamy 
w Dolnej Łužycy wó ca. 2000 
wobźělnikach we serbskem 
kubłanju na 30 kubłanišćach 
ze serbskim późělom. 
Ten tśeši wažny dypk jo dalšne 
serbske profilěrowanje Dolno-
serbskego gymnaziuma (DSG). 
Nowa wjednica kn. A. Hillowa 
se procujo wó to a my comy jej 
našu połnu pódpěru pśilubiś. 
Nejgłownjejše nadawki su 
w tom zwisku zaběźenje re-
gularneje bilingualneje wuc-
by, dalejwjeźenje projekta 
cełodnjowskeje šule, pśestaśe 
personalnego karusela a z tym 
lěpše nałožowanje serbskeje 
rěcy w šuli. Za pśewjeźenje 
bilingualneje wucby na DSG jo 
se w zgromadnem źěle mjazy 
ABCjom, RCWjom a gymna-
ziumom wuźěłała koncepcija, 
ako by mógała byś realistiski 
zakład za dobru bilingualnu 
wucbu. Ceptarje, ako to nastu-
pa, se něnto z njeju zaběraju a 
dostanu pomóc pśi naźěłanju 
notnego materiala.  

Dr. Madlena Norbergowa 

Wšake z kubłanja w Dolnej Łužycy

Ćežišća dźěławosće hač do lěta 2009 a nowe wustawki schwalene
Župa Běła Woda/Niska je 
sej na 13. hłownej a wólbnej 
zhromadźiznje dnja 16. no-
wembra we Wochozach nowe 
nadawki stajiła. Jednohłósnje 
su so změny wustawkow a 
dźěłowy plan schwalili. Nimo 
bilingualneho kubłanja ste-
ji brunicowa problematika 
w srjedźišću skutkowanja. 
Za zdźerženje Serbstwa w 
Slepjanskim regionje njesmě 
so dźělenje němskich wjes-
njanjow a Serbow dopušćić. 
Tohodla dyrbja so w župnym 
dźěle rozdźělne wuměnjenja 
a žadanja skupinow a 
zjednoćenstwow kaž tež 
wšelakich worštow ludnosće 
wobkedźbować. Zo by so 
jich wola zwěsćiła, dojedna 
so hłowna zhromadźizna na 
naprašowanje potrjecheneje 

ludnosće w primarnej kónčinje. 
Rezultat twori zakład za dalše 
jednanje a za stejišćo župy 
nastupajo brunicowy plan. 
Srědki, kotrež župa wužiwa, 
zasadźeja so za zachowanje 
a zesylnjenje serbskeje sub-
stancy. Z tym njekoncentruje 
so dźěławosć jenož na Slep-
janske wjeski. 
Jako županka je so Inga No-
wakowa jednohłósnje wopod-
statniła a župne předsydstwo, 
kotrež ma 15 čłonow, je so 
womłodźiło.
Klětu podpěruje župa serbske 
swjedźenje na Slepjanskimaj 
šulomaj a zesylni kontakty 
do Pólskeje. W ramiku 35-
lětneho wobstaća Slepjan-
skeho folklorneho ansambla 
organizuje so znowa zetkanje 
dudakow. Tež wjesny žnjenski 

Dnja 16. nowembra wotmě so we Wochozach hłowna zhromadźizna 
župy Běła Woda/Niska.                                               Foto: Martina Arlt

swjedźeń w Brězowce dopo-
kazuje žiwe serbske tradicije 
holanskich Serbow. Kak měła 
so wola Serbow w nowym 
wokrjesu wobkedźbować, je 
so do namjeta nowych wu-
stawkow zapisało. Je to wola 
tuchwilnych zapósłancow wot 

Slepoho hač do Žitawskich 
horinow. Kak so tuta potom po 
nowowólbach wobkedźbuje a 
přesadźi, na to maja nastajeni 
kandidaća we wólbnym boju 
wotmołwić a na kóncu ma so 
to wot nich wužadać.

Manfred Hermaš

Jubilejna 100. róčnica 
załoženja Společnosti přátel 
Lužice (SPL), Towarstwa 
přećelow Łužicy, woswjeći so 
kónc tydźenja 9./10. nowem-
bra 2007 w historiskej žurli 
Narodneje knihownje w Praze. 
Předsyda Domowiny Jan Nuk 
wupraji w swojej lawdaciji 
dźak a připóznaće předsydźe 
SPL, ing. Hanušej Härtlej a 
wšitkim, wosebje tež młodym 
čłonam, kotřiž na dobro serb-
skeho luda skutkuja. Zdobom 
zwurazni přeće, zo by so 
Serbski seminar bórze zaso 
stał z duchowno-kulturnym 
centrumom Serbow a zo by so 
Hórnikowa knihownja zaso do 
tutoho domu wróćiła. 
K zajimawym štyrjom 
přednoškam słušachu roz-
myslowanja prof. dr. Leoša 
Šatavy na temu „Lužice jako 
homeopatikum“. Referatam a 

100. jubilej Towarstwa přećelow Łužicy 
dwěmaj filmomaj w čěskej a 
serbskej rěči sćěhowachu tež 
tajcy hosćo kaž senator Ja-
romír Jermáš a generalny kon-
sul Tomaš Podivínsky. Prof. dr. 
Jarmíla Vrchotová-Patová a 
Vladimíra Zmeškalová, potom-
nicy wuznamneju předsydow 
SPL, diskusije a rozmołwy 
wobohaćištej. Najstarši čłon 
prof. Jiři Mudra (86) wjedźeše 
wobdźělnikow swjatka na 
serbskich stopach po sławnym 
Vyšehradźe. 
Na zarjadowanju předstaji 
předsyda SPL ponowjeny 
wobraz serbskeho wučenca 
Jakuba Ticina (1656-1693), 
wobraz ze Serbskeho semi-
nara. Składnostnje jubileja 
je předsydstwo tež wudało 
zajimawe barbne informaci-
ske łopjeno „Lužice a Lužičtí 
Srbové dnes“ a dwě póštowej 
karće.            Jurij Łušćanski 

Při rozmołwje na  zarjadowanju w Praze składnostnje 100. róčnicy 
załoženja SPL Vladimíra Zmeškalova, Jan Nuk a Jurij Łušćanski jako 
zastupjerjej Domowiny a dr. Petr Kaleta, kotryž měješe cyłkowny 
nawod zarjadowanja na starosći.                            Foto: Leoš Šatava

Wot 6. hač do 9. septembra 
přebywaše rejowanska skupi-
na Ćisk w gmejnje Großhöflein 
w Awstriskej. 
Ze swojimi wjace hač 1.800 
wobydlerjemi leži tuta gmej-
na w Burgenlandźe njedaloko 
krajneje stolicy Eisenstadta. 
Je wobdata wot winowych 
horow a polow z kirbsami wo-
sebiteho razu, kiž wužiwaja so 
za produkciju kirbsoweho wo-
lija. Gmejna słušeše kaž cyły 
Burgenland hač do lěta 1921 k 
Madźarskej a mjenowaše so 
tehdy Nagyhöflány.
Přez internet bě sej tamniša  
rejowanska skupina Ćiskow-
skich rejowarjow jako hosći 
lětušeho žnjoweho dźakneho 
swjedźenja wuzwoliła. 
Dokelž maja mnozy wobyd-
lerjo Burgenlanda chorwat-
ske korjenje, mějachu woni 
wulki zajim na serbskej 
skupinje. Ćiskowčenjo jich 
wočakowanja z brawuru spjel-
nichu. Wjesele rejowanja a 
zhromadnosće wobě skupinje 
wjazaše. 
Wječory běchu napjelnje-
ne ze spěwami a rejemi, z 
rozmołwami wo bikulturnej 
Łužicy, jeje serbskich rěčnych 
wosebitosćach, wo hajenju 
tradicijow a wšědnym žiwjenju 
kaž tež z nawuknjenjom 
nowych rejow. Wězo tež młode 
wino njepobrachowaše.
Rejowanska skupina Ćisk je 
na wuběrne wašnje zamóhła, 
serbsku ludowu hudźbu w 
kołoteptanju a druhich rejnych 
hrach předstajić, Wojerow-
sku narodnu drastu we wja-
corych wariantach korektnje 
prezentować a z tym swědk 
hajenja serbskeje kultury 
być. Wulki wuspěch kulturne-
ho zetkanja w Burgenlandźe 
bazuje tež hłownje na dobrej 
organizaciji přez wjednicu a 
moderatorku knjeni Gabrie-
lu Linakowu a choreografku     
knjeni Helgu Hanschowu. 
Wšěm sobuskutkowacym wu-
trobny dźak.

Brigita Šramina

Chceš-li dohlad do powołan-
skeho žiwjenja dóstać abo na 
wšelakich polach nazhonjenja 
zběrać, je najlěpje, hdyž pytaš 
sej w zarjadnišćach, towarst-
wach abo zawodach praktiku-
mowe městno. 
Zakónčiwši w lěću šulu z ma-
turu na Serbskim gymnaziju 
Budyšin podach so na puć, zo 
bych sej praktikumowe městno 
namakała. Tola to njeje dźensa 
scyła tak lochko. Ćim wjetše 
bě potom moje wjeselo, jako 
dóstach tute městno při Domo-
winje, Zwjazku Łužiskich Ser-
bow z.t. w Budyšinje. 
Wot septembra dźěłam nětko 
pola nowinskeje rěčnicy 
Domowiny, knjeni Borbory 
Felberoweje. Dźěło je jara 
mnohostronske. Wosebje 
zajimuju so za zjawnostne 
a nowinske dźěło. Sym tež 
hižo přez tři lěta z aktiwnym 
čłonom młodźinskeje redakci-
je Serbskich Nowin. Wjele tam 
zdobytych nazhonjenjow móžu 
na swojim dźěłowym městnje 
nałožować a dalše k tomu 
zdobyć. K mojim wšědnym na-
dawkam słuša zhotowjenje no-
winskeho špihela, zestajenje  
terminow za aktualny měsac, 
pisanje nowinskich informa-
cijow za němske a serbske 
redakcije a přełožowanje 
nowinskich přinoškow. Nic 
naposledk zhonju wjele wo 
dźěle Domowiny, jeje nadaw-
kach a zwiskach do tu- a wu-
kraja. Z tym rozšěritej so tež 
runočasnje moja powšitkowna 
wěda a mój wosobinski ho-
ricont. Njezańdźe ani dźeń, 
na kotrymž ničo noweho 
njepřiwuknu. To pohonja mje 
wšědnje znowa do dźěła. 
Jara lubitej so mi tohorunja 
wotewrjenosć a pomocliwosć 
koleginow a kolegow, kotřiž 
mje w mojim dźěle podpěruja 
a mi wědu posrědkuja. Za 
to a scyła za składnosć, tu 
mój štyriměsačny prakti-
kum absolwować směć, sym 
zamołwitym jara dźakowna.

Judith Wjenkec

Na wopyće w 
Burgenlandźe

Na 51. FUEN-kongresu 2006 w 
Budyšinje schwalichu wob-
dźělnicy foruma chartu, w 
kotrejž je 13 zakładnych 
prawow europskich awto-                 
chtonych narodnych mjeń-
šinow zapisanych. Jako prěnje 
je so na lětušim 52. FUEN-
kongresu w Tallinnje prawo 
na kubłanje do srjedźišća 
stajiło. K tomu zwołachu dnja 
31.08.2007 do Flensburga 
prěnju  regionalnu konferen-
cu. Na njej wobdźělichu so 
zastupjerjo Frizow a danskeje 
mjeńšiny kaž tež němskeje 
mjeńšiny w Danskej a tež 
Serbja. Spočatnje porěča Ute 
Erdsiek-Rave, ministerka za 
kubłanje Schleswigsko-Hol-
steinskeje.  Wona mjenowaše 
cyłkownu ličbu 5.700 šulerjow, 
kotřiž w 49 danskich šulach, 
kiž maja status narunanskich 
šulow, su pak prawidłowne 
šule, dansce wuknu. Frizišćina 
so wšudźe tam poskićuje, 
hdźež sej starši to přeja. 
Knježi princip swobodneje wo-
le. W towaršnostnym žiwjenju 
zhladuja na dobre a wzajomne 
skutkowanje němskeje wjet-
šiny z danskej a friziskej mjeń-
šinu. „Spokojnosć ludnosće 
danskeje a friziskeje mjeńšiny 
je špihel wobchada towarš-
nosće wjetšiny ze swojimi 
mjeńšinami”, praji ministerka. 
Młoda Serbowka Judith 
Wałdźić referowaše k zasa-
dam přesadźenja prawa na 
kubłanje pola wšitkich narod-

Konferenca w Flensburgu
nych mjeńšinow a ludowych 
skupinow Europy. Při tym 
skedźbni na zasadne zaměry 
kubłanja a na kubłanje přez 
cyłe žiwjenje, wopodstat-
ni kubłanje z hladanišća 
mjeńšinoweho škita jako 
čłowjeske prawo a předstaji 
tak mjenowany 4A-šema k 
přepruwowanju prawa na 
kubłanje.
Zastupjer Flensburgskeje uni-
wersity porěča k wužadanjam 
kubłanja w 21. lětstotku a 
zastupjer danskeje mjeńšiny 
přirunowaše mjeńšinowy 
system w Danskej z tym w 
Němskej. Přizamkny so po-
dijowa diskusija. K situaciji 
Serbow porěča předsyda Do-
mowiny Jan Nuk. Zajimawa 
diskusija wunjese sćěhowacy 
rezimej:
•Mjeńšinowe šulstwo je 
najwuspěšniše, je-li w swój-
skich rukach. 
•Sobu- a samopostajowanje je 
wažny element wuspěšneho 
přesadźenja prawa na 
kubłanje mjeńšiny. 
•Serbja a Frizojo staja 
so zamołwitosći za swoje 
šulstwo. Při tym je wažne, zo 
so potrjecheni starši zapřijeja 
a zo so rozsudy zhromadnje 
tworja, njesu a přesadźa. 
•Za přesadźenje wunošneho 
mjeńšinoweho šulstwa su 
trěbne kruće zapołožene rami-
ki a wotpowědne hospodarske 
podkładźenje ze stron stata.

Rafael Wowčer

Wot 11. do 14. oktobra wotmě so w Gradźišću (Burgenlandźe) pola 
Chorwatow XI. FUEN–seminar na temu „Přiswojenje maćeršćiny a 
dwurěčne kubłanje”. Serbow zastupowaštaj nawoda Rěčneho cen-
truma WITAJ Rafael Wowčer a referent Domowiny Marko Kowar.

Foto: Marja Pěčcyna

Nazhonjenja 
praktikantki


